
Carlo Piz - 1979

El barber de Sinablana el ghjaveva 'n ciodo fiss

de tosarme la melona con en taglio de Paris.

Mi a pensar de narghje sota me nideva fin la rioma

'l me spruzava de 'n profumo che tiravi n'orbo a Roma.

Ma pativi tut ca roba per so fiola Celestina

bianchja, rossa e bela soda e con doi ocli da sassina.

El barber, per me fortuna, el ghjaveva chel viziet

che 'n tra mez a la tosada 'l neva a beverse 'n cichet:

chjapireo che con ca pressa l'era 'n film de Ridolini

coi botoni che sautava, na gran fota e i sudorini,

ma dirai, per certe robe mi son tant che Supermen

ghjè metevi doi minuti, trei minuti, dal pu al men.

Bechja, bechja che te bechj son ruà sul bachjeton

per n'eror de trei secondi l'è na tut a svoutolon:

"Brut porchjet de 'n lazerato, slarghjalochje e sautabass!"

E 'l me ciapa per na recla che credevi 'l la sbreghjass.

"Pampalugo, sechjacorni, vèi ti vèi ti bel aucel!"

"Vieni sentati giù quita che te fon el contropel!"

"Ah, te plass la Celestina?" e 'l me cionchja via 'l ciufet

"Ass tochjà la me popina?" e 'l me rasa via 'n bafet...

E mi bianch come na sdracia me scondevi col linzol

me nideva 'l cori cori sol a vederghje 'l rasor.

L'à ciapà la machineta, e su e giò per el copin

fin che ghjai la testa neta che la 'mpar de lustrofin.

Con chel toch de marcantoni ghjera poch da susurar:

"Bisogn far el matrimoni!" e mi, cari, ai cognest nar...

E adess chi 'n te la boteghja son ruà, e cari mei

mi ghje neti la chjareghja e ghjé spazi via i chjavei.

E per dirla a la francese, tanto voi eo già chjapì:

ecco fatto, le voilà, le monsieur, l'è sta servì!

El barber de Sinablana

